
ᑐᓴᒐᒃᓴᓕᐊᒧᑦ ᓴᖅᑭᑎᑕᐅᔪᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 08MN053 
 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᔪᑦ ᐃᓱᒪᒋᔭᖃᒃᑲᓂᓂᕐᒧᑦ ᐅᓂᒃᑳᓂᑦ ᐊᒻᒪ ᐊᑐᓕᖁᔭᐅᔪᑦ 

ᐹᕙᓐᓛᒧᑦ ᐅᔭᕋᓐᓂᐊᕐᕕᒃ ᑯᐊᐳᕇᓴᓐ “ᐅᔭᕋᓐᓂᐊᖅᑕᐅᓂᖏᑦ ᖁᕝᕙᕆᐊᖅᑕᐅᓂᖏᓐᓄᑦ ᑐᔅᓯᕋᐅᑦ” 

ᓄᓘᔮᓂᑦ ᐱᓕᕆᐊᒧᑦ 
  

ᐃᖃᓗᒃᑑᑦᑎᐊᖅ, ᓄᓇᕗᑦ –  ᐋᒍᔅᑎ 31, 2018 – ᑖᓐᓇ ᐃᓱᒪᒋᔭᖃᒃᑲᓂᓂᕐᒧᑦ ᐅᓂᒃᑳᑦ ᐊᒻᒪ ᐊᑐᓕᖁᔭᐅᔪᑦ 

ᑐᓂᔭᐅᓯᒪᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᑐᓂᓯᓗᑎ 

ᓇᓂᔭᐅᔪᓂᑦ ᑲᑎᒪᔩᑦ ᖃᐅᔨᓴᕐᓂᖏᓐᓄᑦ ᐹᕙᓐᓛᓐ ᐅᔭᕋᓐᓂᐊᕐᕕᒃ ᑯᐊᐳᕇᓴᓐ (ᐹᕙᓐᓛᓐ ᐅᕝᕙᓘᓐᓃᑦ 

ᑐᔅᓯᕋᐅᑎᓕᐅᖅᑐᖅ) “ᐅᔭᕋᓐᓂᐊᕐᓂᖅ ᖁᕙᕆᐊᖅᑕᐅᓂᖓ, ᐅᖅᓱᐊᓗᖃᕐᕖᑦ ᐊᒻᒪ ᕿᓐᖑᐊᓄᑦ ᓄᓚᑦᑕᕐᕕᒃ 

ᐋᖅᑭᒋᐊᖅᑕᐅᓂᖓᓄᑦ ᑐᔅᓯᕋᐅᑦ” (ᐅᔭᕋᓐᓂᐊᖅᑕᐅᓂᖏᑦ ᖁᕝᕙᕆᐊᖅᑕᐅᓂᖏᓐᓄᑦ ᑐᔅᓯᕋᐅᑦ) ᑐᔅᓯᕌᖑᔪᖅ 

ᐋᖅᑭᒋᐊᖅᑕᐅᓯᒪᔪᖅ ᐊᖏᖅᑕᐅᓯᒪᔪᒧᑦ ᓄᓘᔮᓂ ᐅᔭᕋᓐᓂᐊᕕᒻᒧᑦ ᕿᑭᖅᑕᓂ, ᓄᓇᕗᑦ ᐊᒻᒪ ᐊᐅᓚᑕᐅᓪᓗᓂ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᓕᕆᐊᖅ ᓇᓗᓇᐃᒃᑯᑕᖅ 005 (ᐋᖅᑭᒋᐊᖅᓯᒪᓂᖓᒍᑦ). 
 

ᐅᓇ ᓴᕿᑉᐸᓪᓕᐊᔪᑦ ᐊᖏᒡᓕᕚᓪᓕᕐᓂᖏᓐᓄᑦ ᑐᒃᓯᕋᐅᑎᖃᕐᐳᖅ ᐱᖓᓱᓂᒃ ᓄᑖᙳᕆᐊᖅᑎᑦᑎᓂᐅᔪᒥᒃ 

ᐊᖏᖅᑕᐅᓯᒪᔪᒧᑦ ᓄᓘᔮᖕᓂ ᓴᕕᕋᔭᒃᓴᒥᑦ ᐅᔭᕋᒃᓂᐊᕐᕕᒃᒥᑦ: 

▪ ᐋᕿᒃᓱᐃᓂᖅ ᓄᑖᒥᑦ 380-ᓂ ᐃᓄᖃᕈᓐᓇᖅᑐᒥᑦ ᑐᔪᕐᒥᕕᒃᓴᒥᑦ ᓄᓘᔮᑦ ᕿᙳᐊᑕ ᐃᒃᓴᕐᕕᖃᕐᕕᐊᓂᒃ.  

▪ ᐃᓚᔭᐅᒃᑲᓐᓂᕈᑎᒥᑦ 15 ᒥᓕᐊᓐ ᓖᑕᓂᒃ ᑏᓱᒥ ᐅᖅᓱᐊᓗᖃᐅᑎᖃᕐᕕᒃᓴᖅ ᓄᓘᔮᑦ ᕿᙳᐊᓂᒃ; ᐊᒻᒪ  

▪ ᐊᖏᒡᓕᒋᐊᕐᓂᖃᕐᓂᖓᓂᒃ ᓴᕕᕋᔭᒃᓴᒥᑦ (ore) ᐅᕙᙵᑦ ᐃᓱᒋᑎᑕᐅᔪᒥᑦ 4.2 ᒥᓕᐊᓐ ᑕᓐᔅ ᓴᕕᕋᔭᒃᓴᒥᑦ 

ᐊᕐᕌᒍᒧᑦ (Mt/a) ᒪᐅᖓ 6 Mt/a ᓅᑕᐅᔪᒃᓴᐅᓪᓗᓂ ᓄᓘᔮᑦ ᕿᙳᐊᓄᑦ ᓄᓇᓯᐅᑎᒃᑯᑦ ᐅᕗᖓ ᑑᑦ 

ᐊᖅᑯᑎᒥᑦ ᓄᓘᔮᑦ ᐅᔭᕋᒃᓂᐊᕐᕕᒃᒥᑦ ᓄᓘᔮᑦ ᕿᙳᐊᓄᑦ ᐊᒻᒪ ᐊᐅᓪᓚᖅᑎᑕᐅᓕᕐᓂᐊᕐᓗᑎ ᓄᓘᔮᑦ 

ᕿᙳᐊᑕ ᐃᒃᓴᕐᕕᐊᓂᒃ ᓯᖁᖃᕈᓐᓃᕐᓯᒪᑎᓪᓗᒍ.  

ᐹᕕᓐᓛᓐ ᐊᒻᒪ ᑐᒃᓯᕋᓚᐅᕐᒥᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᓂᐊᖁᔭᐅᓪᓗᑎᒃ ᐊᒻᒪ 

ᐋᕿᒋᐊᕐᓯᓗᑎᒃ ᖃᓄᐃᓕᖓᔭᕆᐊᖃᕐᓂᖅ 179(a) ᐊᒻᒪ 179(b) ᐅᕙᓃᑦᑐᖅ ᐱᓕᕆᐊᒥᑦ ᐱᔪᓐᓇᐅᑎ 

ᓇᐃᓴᐅᑎᓕᒃ 005 ᑖᓐᓇ ᐃᓱᖃᖅᑎᑦᑎᓯᒪᖕᒪᑦ ᖃᓄᖅ ᐊᖏᑎᒋᔪᒥᑦ ᓄᓇᓯᐅᑎᒃᑯᑦ ᑑᑦ 

ᐊᖅᑯᑎᒧᙵᐅᔭᐅᔪᓐᓇᖅᑐᑦ ᐊᒻᒪ ᐊᐅᓪᓚᖅᑎᑕᐅᓂᐊᕐᓗᑎᒃ ᓄᓘᔮᑦ ᕿᙳᐊᓂ ᐃᑲᒃᓴᕐᕕᒃᒥᑦ ᐊᕐᕌᒍᑕᒫᑦ.  

ᐃᓱᒪᒃᓴᕐᓯᐅᕐᓂᖅᑕᖃᖅᑎᓪᓗᒍ, ᔪᓚᐃ 12, 2018-ᒥ ᑲᑎᒪᔩᑦ ᐃᖅᑲᓇᐃᔭᖅᑎᖏ ᐃᓂᖃᖅᑎᑦᑎᓚᐅᕐᑐᑦ 

ᓄᓇᓕᖕᓂ ᑐᓴᕋᓱᖕᓂᖅᑕᖃᖅᑎᓪᓗᒍ ᐊᒃᑐᖅᑕᐅᓯᒪᓛᖑᔪᒥᒃ ᑐᒃᓯᕋᐅᑎᑎᒍᑦ, ᒥᑦᑎᒪᑕᓕᒃ, ᐊᒻᒪᓗ 

ᐅᖃᐅᓯᐅᔪᑦ, ᐊᐱᖁᑎᐅᔪᑦ ᐊᒻᒪ ᐃᓱᒫᓘᑎᐅᔪᑦ ᑲᑎᒪᑎᓪᓗᒋ ᑎᑎᕋᖅᑕᐅᓯᒪᕗᑦ ᓇᐃᓈᕐᓯᒪᓪᓗᑎᒃ ᐅᑯᓄᖓ 

ᑲᑎᒪᔨᓄᑦ ᐃᓱᒪᒋᔭᐅᓂᐊᕐᒪᑕ. ᑕᐅᑐᒃᖢᒍ ᐊᖏᑎᒋᓂᖓ ᐊᒻᒪ ᖃᓄᐃᑦᑑᓂᖓ ᓴᕿᑉᐸᓪᓕᐊᔪᑦ 

ᐊᖏᒡᓕᕚᓪᓕᕐᓂᖏᓐᓄᑦ ᑐᒃᓯᕋᐅᑎ ᐊᒻᒪ ᑭᐅᔾᔪᑎᐅᕙᒃᑐᑦ ᑕᒪᑐᒥᖓ ᑲᒪᒋᔭᖃᖅᑐᒥᑦ, ᑲᑎᒪᔩ 

ᐃᓱᒪᓕᐅᓚᐅᕐᑐᑦ ᑭᒃᑯᓕᒫᓂᒃ ᑲᑎᒪᑎᑦᑎᙱᒃᑲᓗᐊᕈᑦ ᐃᑲᔪᕈᑎᐅᓇᔭᖅᑐᒥᒃ ᐃᓱᒪᓕᕆᓂᕐᒧᑦ ᖃᐅᔨᓴᕐᓂᕐᒥᒃ.  

ᓇᓗᓇᐃᖅᑕᐅᓯᒪᒃᑲᓐᓂᕐᓂᖓᒍᑦ ᐅᕙᓂ ᐃᓱᒪᒋᔭᖃᒃᑲᓐᓂᕐᓂᕐᒧᑦ ᐅᓂᒃᑳᓂᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᖃᐅᔨᓴᕐᓂᖓ ᖃᓄᐃᑐᐃᓐᓇᕆᐊᖃᕋᔭᕐᓂᖓᓂᒃ ᐊᕙᑎᒋᔭᐅᔪᒥ ᐊᒻᒪ ᐃᓅᖃᑎᒌᖕᓂᒃᑯᑦ-

ᐱᕙᓪᓕᐊᔪᓕᕆᓂᕐᒧᑦ ᐊᒃᑐᐃᒍᑎᐅᔪ ᐅᕙᙵᑦ ᓴᕿᑉᐸᓪᓕᐊᔪᑦ ᐊᖏᒡᓕᕚᓪᓕᕐᓂᖏᓐᓄᑦ 

ᑐᓴᐅᒪᔭᐅᓂᒃᑰᖓᓚᐅᕐᑐᑦ ᑲᑎᒪᔨᓄᑦ ᕿᒥᕐᕈᐊᕐᓂᖏᓐᓄᑦ: 

• ᓴᕿᑉᐸᓪᓕᐊᔪᑦ ᐊᖏᒡᓕᕚᓪᓕᕐᓂᖏᓐᓄᑦ ᑐᒃᓯᕋᐅᑎ, ᑭᖑᓪᓕᖅᐹᒥ ᐊᕙᑎᒋᔭᒧᑦ ᐊᒃᑐᐃᓂᕐᒧᑦ 

ᐅᓂᒃᑳᑦ (FEIS) ᐃᓚᒍᑕᖅ ᐊᒻᒪ ᑭᐅᔾᔪᑎᐅᔪᑦ ᐃᓱᒪᒋᔭᐅᔪᓄᑦ ᐅᑯᓇᙶᖅᑐᑦ ᐹᕕᓐᓛᓐᒥᑦ; 

• ᐅᖃᐅᓯᒃᓴᑦ ᑐᓐᓂᖁᑕᐅᔪᑦ ᐅᖃᓪᓚᒋᐊᖅᑐᕐᓯᒪᔪᓂᒃ ᐊᒻᒪ ᓄᓇᖃᖅᑐᓂᒃ ᑲᑎᒪᔩᑦ 

ᐃᓱᒪᒃᓴᖅᓯᐅᕈᑎᒋᔭᖏᓐᓂ ᐆᒧᖓ ᓴᕿᑉᐸᓪᓕᐊᔪᑦ ᐊᖏᒡᓕᕚᓪᓕᕐᓂᖏᓐᓄᑦ ᑐᒃᓯᕋᐅᑎᓂᒃ, 

ᐃᓚᖃᖅᖢᓂ ᐅᖃᐅᓯᕐᓂᒃ ᑎᑎᕋᖅᑕᐅᓯᒪᔪᓂᒃ ᐊᔾᔨᒌᙱᑦᑐᓂᒃ ᔪᓚᐃᒥᑦ; 

• ᑭᒃᑯᓕᒫᓂᒃ ᐃᓱᒫᓘᑎᕕᓃᑦ ᐅᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᖕᓂᑦ ᑲᑎᒪᑎᑦᑎᑎᓪᓗᒋᑦ 

ᒥᑦᑎᒪᑕᓕᒃᒥᑦ ᔪᓚᐅᖑᑎᓪᓗᒍ; ᐊᒻᒪ 

• ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᕈᑎᕕᓂᖏᑦ ᓄᓘᔮᖕᓂᑦ ᐱᓕᕆᐊᖑᔪᒥᑦ (2013-2018). 

ᑲᑎᒪᔩ ᐱᐊᓂᒃᓯᓚᐅᕐᑐᑦ ᐅᑯᐊ ᒪᕐᕉᒃ ᐱᓕᕆᐊᖑᔪᑦ, ᐃᓚᐅᑎᑕᐅᔪᑦ ᓴᕿᑉᐸᓪᓕᐊᔪᑦ ᐊᖏᒡᓕᕚᓪᓕᕐᓂᖏᓐᓄᑦ 

ᑐᒃᓯᕋᐅᑎᓂᒃ, ᐊᖏᖅᑕᐅᔪᓐᓇᖅᑐᑦ ᑲᔪᓯᑎᖁᓪᓗᒍᑦ ᐱᔪᓐᓇᕐᓂᕋᖅᑕᐅᓂᖅ: 

• ᐃᓚᒋᐊᖅᑎᑦᑎᓂᖅ 15 ᒥᓕᐊᓐ ᓖᑕ ᐅᖅᓱᐊᓗᖃᐅᑎᖃᕐᕕᒃᓴᖅ ᒫᓐᓇ ᐱᒋᔭᐅᔪᒧᑦ 

ᐅᖅᓱᐊᓗᖃᐅᑎᖃᕐᕕᒃᒥᑦ ᓄᓘᔮᑦ ᕿᙳᐊᓂᑦ ᐃᒃᓴᕐᕕᒃᒥᑦ; ᐊᒻᒪ 

• ᐋᕿᒃᓱᐃᓂᖅ ᓄᑖᒥᑦ 380-ᓂ ᐃᓄᖃᕈᓐᓇᖅᑐᒥᑦ ᑐᔪᕐᒥᕕᒃᓴᒥᑦ ᓄᓘᔮᑦ ᕿᙳᐊᑕ ᐃᒃᓴᕐᕕᖃᕐᕕᐊᓂᒃ.  

ᑲᑎᒪᔩᑦ ᐱᐊᓂᒃᓯᓚᐅᕐᒥᔪᑦ ᐊᓯᙳᖅᑐᖃᓚᐅᙱᓐᓂᖓᓂᒃ ᒫᓐᓇ ᐊᑐᖅᑕᐅᔭᕆᐊᓖᑦ ᐊᒻᒪ 

ᖃᓄᐃᓕᖓᒋᐊᖃᕐᓂᐅᔪᑦ ᐱᓕᕆᐊᒧᑦ ᐱᔪᓐᓇᐅᑎ 005-ᒧᑦ ᐊᒻᒪ/ᐅᕝᕙᓘᓐᓃᑦ ᐊᓯᙳᖅᑎᑕᐅᔪᓂᒃ ᒫᓐᓇ 

ᖃᐅᔨᓴᕈᑎᐅᔪᓂᒃ ᐊᑐᖅᑕᐅᔭᕆᐊᓕᖕᓂ ᑕᒪᑐᒧᖓ ᐱᓕᕆᓂᕐᒧᑦ ᑲᔪᓯᓂᐊᕐᓗᑎ ᒪᓕᒃᓯᒪᑐᐃᓐᓇᕐᓗᓂ 

ᐊᑐᖁᔭᐅᔪᓂᒃ ᐋᑎᑯᓪ 12, ᐃᓚᖓ 12.2.5 ᐅᕙᓂ ᓄᓇᕗᑦ ᐊᖏᕈᑎᖓᓂᒃ.  

ᐅᑯᐊ ᒪᓕᒃᖢᒋᑦ ᐋᕿᒃᑕᐅᓯᒪᔪᑦ ᐅᕙᓂ ᓴᕿᑉᐸᓪᓕᐊᔪᑦ ᐊᖏᒡᓕᕚᓪᓕᕐᓂᖏᓐᓄᑦ ᑐᒃᓯᕋᐅᑎᓂᒃ ᐃᒪᓐᓇ, 

ᐊᖏᖅᑕᐅᒍᓂ, ᐱᕕᖃᕈᑎᐅᓕᕐᓗᓂ ᐊᖏᒡᓕᒋᐊᖅᐹᓪᓕᖅᑎᑦᑎᓂᕐᒥᒃ ᒫᓐᓇ ᐱᑕᖃᖅᑐᒥᑦ ᐃᓱᖃᖅᑎᑕᐅᓯᒪᔪᒥᒃ 

4.2 ᒥᓕᐊᓐ ᑕᓐᔅ ᐊᕐᕌᒍᒧᑦ (Mt/a) ᐅᕗᖓ 6 Mt/a ᓴᕕᕋᔭᒃᓴᐅᑉ ᐅᓯᔭᐅᔪᓐᓇᕐᓂᖓ ᑑᑦ ᐊᖅᑐᑎᒧᑦ 

ᐊᐅᓪᓚᖅᑎᑕᐅᓗᓂᓗ ᓄᓘᔮᑦ ᕿᙳᐊᓂᑦ ᐃᒃᓴᕐᕕᒃᒥᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᕿᒃᓯᕗᑦ ᐅᓇ 

ᐊᖏᒡᓕᒋᐊᖅᑎᑦᑎᔪᒪᓂᐅᔪᖅ ᐊᖏᖅᑕᐅᙱᑲᓚᐅᕐᑐᖅ ᑲᔪᓯᓂᕐᒥᒃ ᐊᖏᕈᑎᓕᕆᓂᒃᑯᑦ ᒫᓐᓇᐅᔪᖅ. ᑲᑎᒪᔩᑦ 

ᐱᓇᓱᖕᓂᖓᑦ ᐃᓱᒪᒋᔭᖃᕐᓂᕐᒧᑦ ᐃᓱᒫᓘᑎᒋᔭᐅᓂᑯᓂᒃ ᐅᖃᓪᓚᒋᐊᖅᑐᖅᑐᓂᒃ, ᓄᓇᖃᖅᑐᓂᒃ ᐊᒻᒪᓗ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᕈᑎᖏᓐᓄᑦ ᓄᓘᔮᓂᒃ ᐱᓕᕆᐊᒥ ᐅᕘᓇ ᐱᓕᕆᐊᒧᑦ ᐱᔪᓐᓇᐅᑎ 005, 

ᓇᓗᓇᐃᕐᓯᓪᓗᑎᒃ ᐃᓱᒫᓘᑎᖏᓐᓂᒃ ᐆᒥᖓ ᐊᒃᑐᐃᒍᑎᐅᓇᔭᖅᑐᓂᒃ ᐊᒻᒪᓗ ᓇᓗᓇᕐᑐᓂᒃ 

ᐱᐅᓯᕚᓪᓕᕈᑎᐅᓇᔭᖅᑐᓂᒃ ᑐᒃᓯᕋᐅᑎᓕᐊᒍᓯᒪᔪᑎᒍᑦ ᐹᕕᓐᓛᓐᑯᓐᓂᑦ ᐅᖃᐅᓯᖃᕐᓗᑎ 

ᐊᒃᑐᐃᒍᑎᐅᑐᐃᓐᓇᕆᐊᓕᖕᓂᑦ ᐊᒃᑐᐊᔪᓂᒃ ᑐᒃᓯᕋᐅᑎᒋᔭᐅᔪᒧᑦ ᐊᖏᔅᓕᒋᐊᖅᑎᑦᑎᔪᒪᓂᕐᒥᒃ ᓄᓇᓯᐅᑎᑦ 

ᐃᖏᕐᕋᖃᑦᑕᕐᓂᖏᓐᓂᒃ ᐅᒥᐊᕐᔪᐊᕐᓂᓪᓗ. ᐃᒪᓐᓇ ᐱᓗᐊᕐᑐᒥᑦ, ᑲᑎᒪᔩᑦ ᖃᐅᔨᕗᑦ: 
 



 

 

 
P.O. Box 1360 Cambridge Bay, NU  X0B 0C0          Phone:  (867) 983-4600     Fax:  (867) 983-2594 

Page 3 of 4 

• ᐹᕕᓐᓛᓐ ᓴᕿᑎᑦᑎᓚᐅᙱᒻᒪᑕ ᐊᒃᑐᐃᒍᑎᐅᑐᐃᓐᓇᕆᐊᓕᖕᓂ ᐅᒥᐊᕐᔪᐊᕐᒥ ᐊᑐᕐᓂᕐᓴᐅᓕᕈᑎᒃ 

ᑕᒪᓐᓇᓗ ᐅᖃᓪᓚᒋᐊᖅᑐᖅᑐᓄᑦ ᓄᓇᖃᖅᑐᓄᓪᓗ ᓴᕿᑕᐅᓪᓗᓂ, ᐃᒪᓐᓇ ᐆᒪᔪᐃᑦ 

ᐸᒡᕕᓵᖅᑕᐅᓇᔭᕐᒪᑕ, ᑎᖕᒥᐊᑦ ᐊᒻᒪ ᐃᖃᓗᐃᑦ ᐅᓄᕐᓂᖏᑦᑎᒍᑦ ᐊᒻᒪᓗ 

ᓈᒻᒪᙱᓕᐅᕈᑎᐅᑐᐃᓐᓇᕆᐊᓕᖕᓂᑦ ᐊᖑᓇᓱᖕᓂᒃᑯᑦ ᒥᑦᑎᒪᑕᓕᐅᑉ ᒥᒃᓵᓃᑐᓄᑦ ᑕᒪᓐᓇᓗ 

ᖃᐅᔨᓴᖅᑕᐅᓇᔭᕆᐊᒃᓴᖓᓂᒃ, ᐋᕿᒋᐊᕈᑎᒃᓴᒃᑲᓐᓂᕐᓂᒃ ᐊᒻᒪ ᐊᐅᓚᑕᐅᓂᖓ; ᐊᒻᒪ 

• ᐹᕕᓐᓛᓐ ᓴᕿᑎᑦᑎᓚᐅᙱᒻᒪᑕ ᖃᓄᖅ ᐳᔪᖅ ᓄᓇᓯᐅᑎᓄᑦ ᓴᕿᑕᐅᕙᓪᓕᐊᔪᖅ ᒫᐅᓇ ᑑᑦ ᐊᖅᑯᑎᒃᑯᑦ 

ᖃᓄᖅ ᐳᔪᖃᕈᓐᓃᖅᐹᓪᓕᖅᑎᑦᑎᓇᔭᕆᐊᒃᓴᖅ ᐊᒃᑐᐃᑐᐃᓐᓇᕆᐊᖃᕐᓂᖓᓄᑦ ᖃᓂᑦᑐᓃᑦᑐᓂᒃ 

ᐃᒪᑦᑎᐊᕙᖕᒥᑦ/ᐃᒪᕐᒦᑦᑐᓂᒃ/ᓯᑯᒥᑦ ᐊᒻᒪᓗ ᑕᒫᓂ ᐊᕙᑎᒋᔭᐅᔪᓂᒃ, ᖃᓄᖅ 

ᓄᓇᓕᖕᓅᖅᑕᐅᔾᔮᙱᒃᑲᓗᐊᕆᐊᒃᓴᖓᓂᒃ, ᐊᒻᒪ ᖃᓄᖅ ᐃᐅᓯᕚᓪᓕᖅᑎᑦᑎᓂᕐᒧᑦ 

ᐱᓕᕆᐊᖃᕋᔭᕐᓂᖏᓐᓂᒃ ᑕᒪᒃᑯᐊ ᐊᒃᑐᐊᒍᑎᐅᔪᑦ ᐊᖏᓂᕐᓴᐅᕌᓪᓚᖕᓂᖅᐸᑕ ᐃᓱᒪᒋᔭᐅᓯᒪᔪᒥᑦ.  

ᑕᐃᒪᐃᓐᓂᖓᓄᑦ, ᑲᑎᒪᔩ ᐋᕿᒃᓯᓚᐅᕐᐳᑦ ᓄᓇᓯᐅᑎᑦ ᐃᖏᕐᕋᑲᑕᒃᑲᓐᓂᕐᓂᖏ ᐊᒻᒪ ᐅᒥᐊᕐᔪᐊᓕᕆᓂᕐᒧᑦ ᐅᓇ 

ᓴᕿᑉᐸᓪᓕᐊᔪᑦ ᐊᖏᒡᓕᕚᓪᓕᕐᓂᖏᓐᓄᑦ ᑐᒃᓯᕋᐅᑎ ᐊᖏᖅᑕᐅᔭᕆᐊᖃᙱᓐᓂᖓᓂᒃ ᑕᒪᒃᑯᓂᖓ ᑲᔪᓯᔪᒪᓂᕐᒥᒃ 

ᓈᒻᒪᙱᓕᐅᕈᑎᖃᕋᔭᕐᓂᖓᓂᒃ ᐊᕙᑎᒋᔭᒥᒃ ᐃᓱᒪᒋᔭᐅᖄᕐᓂᑰᑉ ᐅᖓᑖᓄᑦ ᐅᑯᓇᙵᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑲᑎᒪᔩᑦ ᕿᒥᕐᕈᐊᖅᑎᓪᓗᒋᑦ ᓯᕗᓪᓕᕐᒥ ᓄᓘᔮᓂᑦ ᐱᓕᕆᐊᒃᓴᒥᑦ (2012) ᐊᒻᒪᓗ 

ᑭᖑᓂᐊᓂᑦ ᓯᕗᓂᐊᒍᑦ ᑮᓇᐅᔭᖅᑖᕆᔭᐅᓂᕐᒧᑦ ᑐᒃᓯᕋᐅᑎᓂᒃ (2014). 

ᑲᑎᒪᔩᑦ ᖃᐅᔨᓚᐅᕐᒥᔪᑦ ᖃᐅᔨᓴᒃᑲᓐᓂᕈᑎᒃᓴᖅ ᐊᓯᒃᑲᓐᓂᐊᓂᒃ ᑐᒃᓯᕋᐅᑎᒥ ᐊᖏᒡᓕᒋᐊᖅᑎᑦᑎᔪᒪᓂᕐᒥ ᖃᓄᑎᒋᑦ 

ᓴᕕᕋᔭᒃᓴᒥᑦ ᐱᔪᒪᓂᕐᒥᒃ, ᐅᓯᔭᐅᖃᑦᑕᕐᓂᐊᖅᑐᓂᒃ ᐊᒻᒪ ᐊᐅᓪᓚᖅᑎᑕᐅᕙᒡᓗᑎᒃ ᓄᓘᔮᑦ ᕿᙳᐊᓂᑦ 

ᐅᒥᐊᕐᔪᐊᒃᑯ ᐅᕘᓇ ᐱᐅᓯᕚᓪᓕᕈᑎᒃᓴᓄᑦ ᑐᒃᓯᕋᐅᑎᓂ ᖃᐅᔨᒪᔭᐅᓂᕐᓴᖅ “ᐱᓕᕆᓂᖅ 2 ᐱᕙᓪᓕᐊᓂᖅ” 

ᐱᓕᕆᐊᒧᑦ ᑐᒃᓯᕋᐅᑎ ᒫᓐᓇ ᕿᒥᕐᕈᐊᖅᑕᐅᔪᖅ, ᐊᒻᒪᓗ ᐅᑯᐊ FEIS ᐃᓚᒋᐊᒍᑎᒃᑲᓐᓂᖅ ᑖᔅᓱᒧᖓ ᑐᒃᓯᕋᐅᑎᒧᑦ 

ᐱᔭᐅᓚᐅᕐᖢᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ ᐋᒐᓯ 23, 2018-ᒥᑦ. ᐅᑯᑎᒎᓇᕐᓕ ᑎᑎᕋᖅᑕᐅᔪᑎᒍᑦ 

ᒥᓂᔅᑕᓄᑦ ᑕᒪᐅᖓ ᐃᓚᖃᖅᖢᑎᒃ ᐆᒥᖓ ᐃᓱᒪᒋᔭᖃᒃᑲᓐᓂᕐᓂᕐᒧᑦ ᐅᓂᒃᑳᓂᒃ ᐊᒻᒪ ᐃᓱᒪᓕᐊᕆᔭᐅᔪᓂᒃ, ᑲᑎᒪᔩᑦ 

ᐋᕿᒃᓯᓚᐅᕐᑐᑦ ᐃᓱᒪᒋᓪᓗᒍ ᓴᕿᑉᐸᓪᓕᐊᔪᑦ ᐊᖏᒡᓕᕚᓪᓕᕐᓂᖏᓐᓄᑦ ᑐᒃᓯᕋᐅᑎ ᖃᓄᑐᐃᓐᓇᖅ 

ᐊᒃᑐᐃᒍᑎᖃᔾᔮᙱᓚᖅ ᖃᓄᐃᓕᒍᑎᐅᓂᐊᖅᑐᓂᒃ ᑲᑎᒪᔩᑦ ᖃᐅᔨᓴᕐᓂᒃᓴᖓᓂᒃ ᐊᒻᒪ ᐃᓱᒪᓕᐅᕆᓂᒃᓴᒥ 

ᐊᒃᑐᐊᔪᓂᒃ ᐆᒧᖓ ᐱᓕᕆᓂᖅ 2 ᐱᕙᓪᓕᐊᓂᕐᒧᑦ ᐱᓕᕆᐊᒃᓴᓂᒃ ᑐᒃᓯᕋᐅᑎ, ᑖᓐᓇᑦᑕᐅᖅ 

ᐃᓱᒪᒃᓴᖅᓯᐅᕈᑎᐅᓂᐊᕆᓪᓗᓂ. 

ᑭᖑᓕᖅᐹᒃᑯᓪᓕ, ᖃᑎᒪᔩ ᖁᔭᓕᔪᒪᕗᑦ ᑕᒪᐃᓐᓂᒃ ᐱᓕᕆᐊᖃᖅᑐᓂᒃ ᐃᓱᒪᖏᔭᖏᓐᓂᒃ ᓴᕿᑎᑦᑎᓯᒪᔪᓂᒃ ᐆᒧᖓ 

ᓴᕿᑉᐸᓪᓕᐊᔪᑦ ᐊᖏᒡᓕᕚᓪᓕᕐᓂᖏᓐᓄᑦ ᑐᒃᓯᕋᐅᑎᓂᒃ ᑐᐊᕕᕐᓇᖅᑐᒃᑰᖓᓪᓗᓂ ᐱᓇᓱᐊᖅᖢᑎᒃ ᐃᓱᒪᒋᓪᓗᒋ 

ᐃᓱᓕᕝᕕᐅᑕᒃᑐᑦ ᐹᕕᓐᓛᓐᑯᓐᓄᑦ ᐊᒻᒪ ᐃᓱᒪᒋᓪᓗᒍ ᐃᒡᓗᓕᐅᕐᓇᖅ ᐊᒻᒪ ᐅᒥᐊᕐᔪᐊᑦ ᑎᑭᕝᕕᒋᕙᒃᑕᖏᑦ. 

ᐱᓗᐊᕐᑐᒥᒃ, ᑲᑎᒪᔩᑦ ᖁᔭᓕᕗᑦ ᒥᑦᑎᒪᑕᓕᒃᒥᐅᑕᕐᓂᒃ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪ 

ᐹᕕᓐᓛᓐᑯᓐᓂᑦ ᐃᑲᔪᖅᑐᐃᓯᒪᓂᖏᓐᓂᒃ ᑲᑎᒪᔨᓂᒃ ᑲᑎᒪᑎᑦᑎᑎᓪᓗᒋ ᓄᓇᓕᖕᓂᑦ ᑐᓴᐅᒪᑎᑦᑎᒐᓱᖕᓂᕐᒥᑦ ᔪᓚᐃ 

12, 2018-ᒥᑦ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᔪᑦ ᐃᓱᒪᒋᔭᖃᒃᑲᓂᓂᕐᒧᑦ ᐅᓂᒃᑳᓂᑦ ᐊᒻᒪ ᐊᑐᓕᖁᔭᐅᔪᑦ 

ᐹᕙᓐᓛᒧᑦ ᐅᔭᕋᓐᓂᐊᕐᕕᒃ ᑯᐊᐳᕇᓴᓐ “ᐅᔭᕋᓐᓂᐊᖅᑕᐅᓂᖏᑦ ᖁᕝᕙᕆᐊᖅᑕᐅᓂᖏᓐᓄᑦ ᑐᔅᓯᕋᐅᑦ” 

ᓄᓘᔮᓂᑦ ᐱᓕᕆᐊᒧᑦ www.nirb.ca/project/123910.  

ᓱᓕᓪᓗᖓ, 

 

 
 

ᐃᓕᓴᐱ ᑰᑉᓚᓐ 

ᐃᒃᓯᕙᐅᑕᐅᔪᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
 
 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐱᕙᓪᓕᐊᔪᓕᕆᔩᑦ ᖃᐅᔨᒋᐊᕐᕕᒋᔪᓐᓇᖅᑕᖏᑦ: 

        

ᕋᐃᔭᓐ ᐱᐊᕆ, ᐃᓱᒻᒥᖅᑐᐃᔨ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

1-866-233-3033 ᐅᕝᕙᓘᓐᓃᑦ rbarry@nirb.ca 

